ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ 

ԴԵԿՏԵՄԲԵՐԻ 25-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը – 

«Հայաստանի Հանրապետության կառավարության 2008 թվականի դեկտեմբերի 25-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության վարչապետի 2011 թվականի սեպտեմբերի 8-ի N 850-Ա որոշումով: Հայաստանի Հանրապետության կառավարության որոշման նախագծի հիմնական նպատակը գիտական կենտրոնների չափանիշների սահմանումն է և դրա արդյունքների գնահատման հիման վրա Հայաստանի Հանրապետությունում գիտական կենտրոնների ստեղծումը:

	2.
	Ընթացիկ իրավիճակը և խնդիրները – 

Ներկայումս առաջնահերթ խնդիր է գիտական ներուժի, նյութատեխնիկական բազայի, տարածքների համատեղ    արդյունավետ օգտագործումը, գիտական ներուժի և վարչասպասարկող անձնակազմի օպտիմալացումը, ինչպես նաև գիտական ներուժի արդյունավետ   և նպատակային վերարտադրությունը: Նշված խնդրի լուծման համար անհրաժեշտ է հստակեցնել Հայաստանի Հանրապետության կառավարության 2008 թվականի դեկտեմբերի 25-ի N 1555-Ն որոշմամբ հաստատված գիտական կենտրոնների ստեղծման չափանիշները, ինչպես նաև որոշմամբ հաստատված կարգում ժամկետները և գիտական կենտրոնի ստեղծման հայտում ներառվող տեղեկատվության և ներկայացվող անհրաժեշտ փաստաթղթերի ցանկը, որոնք կկարգավորեն գիտական կենտրոնների ստեղծման գործընթացը: 

	3.
	Տվյալ բնագավառում իրականացվող քաղաքականությունը – 

«Հայաստանի Հանրապետության կառավարության 2008 թվականի դեկտեմբերի 25-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը նպատակաուղղված է գիտության, կրթության, արտադրության ինտեգրման, գիտական և գիտատեխնիկական գործունեության արդյունքի ապրանքայնացման և առևտրայնացման արդյունավետության բարձրացմանը: 

	4.
	Կարգավորման նպատակը և բնույթը – 

«Հայաստանի Հանրապետության կառավարության 2008 թվականի դեկտեմբերի 25-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը կնպաստի գիտական կենտրոնների ստեղծմանը, գիտական ներուժի արդյունավետ օգտագործմանը և նպատակային վերարտադրությանը, ինչպես նաև գիտության, կրթության ու արտադրության ինտեգրմանը, որի արդյունքում կձևավորվի միջազգային պահանջներին համապատասխան գիտական, գիտատեխնիկական և ինովացիոն ներուժ, կբարձրանա գիտական արդյունքների առևտրայնացման աստիճանը:

	5.
	Նախագծի մշակման գործընթացում ներգրավված ինստիտուտները և  անձինք –   

Նախագիծը մշակվել է Հայաստանի Հանրապետության կրթության և գիտության նախարարության գիտության պետական կոմիտեի կողմից:

	6.
	Ակնկալվող արդյունքը – 

«Հայաստանի Հանրապետության կառավարության 2008 թվականի դեկտեմբերի 25-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը կնպաստի գիտության և տեխնիկայի զարգացման միջազգային մակարդակին համապատասխանող ու հանրապետության տնտեսության պահանջներից բխող գիտական կենտրոնների ստեղծմանը: 

	7.
	Այլ տեղեկություններ (եթե այդպիսիք առկա են) - 


